
KEMENTERIAN SUMBER MANUSIA

SIARAN MEDIA

RM10 JUTA UNTUK PHEKS 2025: PERUNTUKAN TERTINGGI DALAM
SEJARAH, TANDA SERIUS KERAJAAN PERKASA SUARA KESATUAN

Johor Bahru, 3 Jun 2025 — Kementerian Sumber Manusia (KESUMA) melalui
Jabatan Hal Ehwal Kesatuan Sekerja (JHEKS) mencatat sejarah apabila
memperuntukkan sebanyak RM10 juta bagi pelaksanaan Program Hal Ehwal
Kesatuan Sekerja (PHEKS) Tahun 2025 menjadikannya jumlah tertinggi sejak

program ini diperkenalkan.

Peningkatan ini merupakan lonjakan besar berbanding RM5.8 juta pada tahun 2024
dan mencerminkan komitmen kerajaan dalam memperkasa suara pekerja menerusi

pengukuhan gerakan kesatuan sekerja di seluruh negara.

Program PHEKS 2025 merangkumi lima (5) kluster utama melibatkan latihan dan
pendidikan, kajian kesatuan, penulisan ilmiah, pendigitalan rekod serta pembelian
perkakasan komputer yang melibatkan kelulusan lebih 551 permohonan bernilai
RM7.15 juta setakat ini.

Menurut YB Dato’ Sri Abdul Rahman Mohamad, Timbalan Menteri Sumber Manusia:
“Peruntukan ini bukan sekadar angka, tetapi isyarat jelas bahawa kerajaan ingin

memastikan kesatuan pekerja kekal relevan, berdaya saing dan mampu

memperjuangkan hak pekerja dalam kerangka Malaysia MADANI.”

Langkah ini juga sejajar dengan pendekatan kerajaan untuk memperluas dialog sosial
dan memperkukuh hubungan tiga pihak antara kerajaan, majikan dan pekerja secara

lebih sistematik.

TAMAT

KEMENTERIAN SUMBER MANUSIA
3 JUN 2025

LAMPIRAN
LATAR BELAKANG KESUMA

Kementerian Sumber Manusia atau singkatannya KESUMA adalah kementerian yang
bertanggungjawab kepada pembangunan kemahiran, pekerjaan, keselamatan dan
kesihatan pekerjaan, kesatuan sekerja, perhubungan perusahaaan, maklumat dan
analisis pasaran buruh dan keselamatan sosial.

PERANAN & TANGGUNGJAWAB KESUMA

Membangunkan dan melahirkan modal insan yang kompeten, produktif, responsif dan
berdaya tahan dalam pasaran buruh negara ke arah meningkatkan produktiviti
negara. Memastikan kelancaran operasi pasaran buruh negara. Meningkatkan
kebolehpekerjaan dan penggajian tenaga kerja tempatan bagi memenuhi keperluan
pasaran kerja negara. Memastikan perhubungan perusahaan yang harmoni dan
kondusif. Mengutamakan aspek keselamatan dan kesihatan pekerjaan. Memastikan
jaringan keselamatan sosial yang komprehensif, dinamik dan progresif.

JABATAN DAN AGENSI DI BAWAH KESUMA

JABATAN AGENSI

Pertubuhan Keselamatan Sosial

Jabatan Tenaga Manusia (JTM) (PERKESO)

Institut Keselamatan Dan Kesihatan

Mahkamah Perusahaan Malaysia (MPM) Pekerjaan Negara (NIOSH)

Human Resources Development

Jabatan Pembangunan Kemabhiran (JPK) Corporation (HRDC)

Jabatan Keselamatan dan Kesihatan Talent Corporation Malaysia Berhad
Pekerjaan (JKKP) (TALENTCORP)

Jabatan Tenaga Kerja Semenanjung Perbadanan Tabung Pembangunan
Malaysia (JTKSM) Kemabhiran (PTPK)

Jabatan Perhubungan Perusahaan
Malaysia (JPPM)

Jabatan Hal Ehwal Kesatuan Sekerja
(JHEKS)

Jabatan Tenaga Kerja Sabah

Jabatan Tenaga Kerja Sarawak

